
KEMULIAAN BULAN ZULHIJJAH 

23 MEI 2025 / 25 ZULKAEDAH 1446H 

  

هَّ   ّ ََاَ   ْْ ْْْْْ َ َّ ح ن  َو  ّْْ ُُسْْْْْ ذُوََّْ نحْ ُْْ َُْْْْْ ََِّّ ح ُّذهُُاَو نْ ُ شَُُوّ حَ هْ  ْْح ه ّ َنُسَُو ن سْْْْْ ْْح دُهَُو ن سْْْْْ م  َنَ  دَُلِلهّ لْح مح
َل سُاَ ه  دّي  َ  َيُضحلّلحَف لاَ  َُضّلََّل سَُو  دّهَّاللهَُف لاَ  ََ عحم  لنّ  اََ  َيْ هح

اللهَُ َلآَالّ س َإّلاََّ ه دََُ نح حُ ْ ُ شلسُُاََ  َمُُ مَّدًاَع بحدُهَُو  هَّد نَ  ه دََُ نََّ   حُ َل سُ،َو َ  ُ ذيّك  هَُلاَ  د   و حح
َمُُ مَّدٍَو ع ل ىَآلسَّّو َ صحح  بّسََّ جْح ّ ين اَ هَّدّنَ   ا للههُمََّص لهَّو   لهّمحَع ل ىَ  

 َ ََّ َبْ  حدَُ،
َالحمُهَّْقُشن اََتَّْقُشحااََّ،فْ َ  َعّب  د َالله،َ َف  ز  َبهّْ قحش ىَاّلله،َفْ ق دح ي  و َوُصَّكُمحَو إّيََّّ َاللهَ 

 

Marilah kita bersama-sama meningkatkan ketakwaan kepada Allah 

Subhanahu wa-Ta’ala dengan melaksanakan segala perintah dan meninggalkan 

segala larangan-Nya. Mudah-mudahan kita diberkati Allah Subhanahu wa-Ta’ala di 

dunia dan akhirat. 

 

Sidang Jumaat yang dirahmati Allah Ta’ala   

Bulan Zulhijjah merupakan bulan yang ke-12 dalam kalendar Hijrah dan ia 

adalah antara bulan haram yang penuh dengan keberkatan. Dalam bulan ini, umat 

Islam di seluruh dunia melaksanakan ibadah haji yang merupakan salah satu rukun 

Islam. Ia juga bulan di mana umat Islam disarankan untuk memperbanyakkan amal 

ibadah, berdoa, dan memperbaiki hubungan dengan Allah Taala. Firman Allah 

Ta’ala dalam Surah Al-Taubah ayat 36: 

 ڃ ڃ ڃ چ چ 

َٰتِ   مََٰوَ ٱلسَّ خَلقََ  يوَۡمَ   ِ ٱللََّّ كتََِٰبِ  فِِ  شَهۡرٗا  عَشَََ  ٱثۡنَا   ِ ٱللََّّ عِندَ  هُورِ  ٱلشُّ ةَ  عِدَّ إنَِّ 

نفُسَكُمۡۚٞ  
َ
ِينُ ٱلقَۡيدمُِۚٞ فلَََ تَظۡلمُِواْ فيِهِنَّ أ َٰلكَِ ٱلد ۚٞ ذَ رۡبَعَةٌ حُرُم 

َ
رۡضَ مِنۡهَآ أ

َ
 وَٱلۡۡ

Yang bermaksud: "Sesungguhnya bilangan bulan di sisi Allah adalah dua belas 

bulan, sebagaimana yang tercatat dalam ketentuan Allah pada waktu Dia 

menciptakan langit dan bumi, di antaranya empat bulan haram. Itulah agama yang 

lurus, maka janganlah kamu menzalimi diri kamu dalam bulan-bulan ini."  

 

 Ayat ini menggambarkan terdapat empat bulan dalam setahun bulan yang 

diharamkan berperang dan menumpahkan darah. Bulan Zulhijjah termasuk dalam 

bulan-bulan haram. Dalam bulan Zulhijjah terdapat empat perkara utama yang perlu 

diberi perhatian oleh setiap umat Islam, iaitu sepuluh hari pertama bulan Zulhijjah 

termasuk Hari Arafah dan Hari Raya Aidil Adha serta hari tasyrik pada 11, 12 dan 

13 Zulhijjah. 

 

Sidang Jumaat yang dikasihi Allah Azza Wa Jalla.   

 

Hari-hari pertama bulan Zulhijjah adalah antara hari-hari yang paling mulia 

dalam Islam. Rasulullah Sallallahu Alaihi Wasallam bersabda dalam hadis yang 

diriwayatkan oleh Imam al-Tarmizi dan Ibnu Majah: 

مٍَ مٍََ  ََّ ََ يََّّ َلَ ََّ ََ يََّّ َيُْهْ   بهد  َإّلى َاّللهََ نح َ ح بُّ مٍَ ََهَ فََّسَُالدٌّنحَ َ  كَُلَُّيْ شحمٍَََََّ ََ يََّّ ذّ،َيْ  حدّلَُصَّ مُ ال  شح
لَ  كَُلَُّلَ  نْحه  َبّصَّ  مَّ  ن ةٍَو قَّ  مّ نْحه  َبََّّ ََّْةَ َلَ ل ََ مٍََ قََّةٍََّ الق دح  

Yang bermaksud: "Tiada hari-hari yang paling disukai oleh Allah untuk seseorang 

melakukan ibadah kepada-Nya selain 10 hari dalam Zulhijjah. Puasa setiap harinya 

menyamai puasa setahun, dan qiamullail setiap malamnya menyamai qiamullail 

pada malam Al-Qadr." 

Dalam tempoh sepuluh hari pertama bulan Zulhijjah ini, umat Islam 

dianjurkan untuk memperbanyakkan amal ibadah, terutamanya dengan 

memperbanyakkan takbir, tahmid, dan tahlil. Selain itu, melakukan amalan seperti 

bersedekah, berpuasa, dan membaca al-Quran adalah amalan yang sangat 

digalakkan oleh Allah Taala. 

 

Sidang Jumaat yang dikasihi Allah Taala 

 

Selain sepuluh hari pertama Zulhijjah, hari Arafah yang jatuh pada 9 Zulhijjah 

juga merupakan hari yang sangat mulia. Pada hari ini, umat Islam yang menunaikan 

ibadah haji berkumpul di Padang Arafah untuk berdoa, berzikir, dan bermunajat 

kepada Allah Taala. Bagi umat Islam yang tidak mengerjakan haji, mereka 

disarankan untuk berpuasa pada hari Arafah, kerana puasa pada hari tersebut dapat 

menghapuskan dosa setahun yang lalu dan setahun yang akan datang. Sabda 

Rasulullah Sallallahu Alaihi Wasallam dalam hadis yang diriwayatkan oleh Imam 

Muslim yang bermaksud:  

 



 
 
 

JABATAN MUFTI NEGERI PAHANG (03/2025) 

 5 

 

“Puasa hari Arafah, aku berharap kepada Allah supaya ia dapat 

menghapuskan dosa-dosa setahun sebelumnya dan juga tahun selepasnya.” 

Oleh itu, seseorang yang berkemampuan untuk menunaikan puasa hari Arafah 

ini disunatkan untuk melaksanakannya. Sementara itu, orang yang sedang 

menunaikan haji pula tidak disunatkan berpuasa pada hari Arafah untuk memastikan 

mereka mempunyai tenaga yang mencukupi bagi menyempurnakan ibadah wukuf 

pada hari tersebut.  

 

Sidang Jumaat yang dirahmati Allah Azza wa Jalla 

 

Dalam bulan Zulhijjah, kita menyambut Hari Raya Haji atau Aidiladha, yang 

merupakan salah satu daripada dua hari raya utama dalam Islam. Pada hari tersebut, 

umat Islam disunatkan untuk menyembelih binatang korban sebagai simbol 

pengorbanan dan ketaatan kepada Allah Taala. Pengorbanan ini mengingatkan kita 

kepada kisah Nabi Ibrahim Alaihissalam yang bersedia untuk mengorbankan 

anaknya, Nabi Ismail Alaihissalam, semata-mata kerana ketaatan dan keimanan 

kepada Allah Taala. Firman Allah Taala dalam surah al-Kauthar ayat 1 hingga 3 : 

 ٱ       ٻ  ٻ  ٻ 

عۡطَيۡنََٰكَ ٱلۡكَوۡثرََ 
َ
ِ لرَِبدكَِ وَٱنَۡۡرۡ  (۱)إنَِّآ أ

بتََُۡ  (٢) فصََلد
َ
 ( ۳)إنَِّ شَانئَِكَ هُوَ ٱلۡۡ

Yang bermaksud: “Sesungguhnya Kami telah memberikan kepadamu nikmat yang 

banyak (1)  Maka dirikanlah solat kerana Tuhanmu; dan sembelihlah binatang 

korban. (2) Sesungguhnya orang yang membenci kamu dialah yang terputus. (3)” 

Ibadah yang paling afdal untuk dilaksanakan pada hari raya Aidiladha adalah 

dengan menumpahkan darah iaitu melakukan korban. Hal ini kerana ia (haiwan 

korban) akan datang pada hari akhirat sepertimana keadaannya di dunia tanpa 

sebarang kecacatan dan setiap anggota binatang itu terdapat padanya ganjaran 

(pahala). Selain itu, ia juga akan menjadi tunggangan orang yang berkorban itu 

ketika melintasi titian sirat. 

 

Sidang Jumaat yang dirahmati Allah Azza wa Jalla 

 

Kesimpulannya, bulan Zulhijjah adalah bulan yang penuh dengan keberkatan 

dan peluang besar untuk kita mendekatkan diri kepada Allah Taala. Marilah kita 

memperbanyakkan amal ibadah, bersedekah, berdoa, serta melakukan kebaikan 

dalam bulan yang mulia ini khususnya pada sepuluh awal Zulhijjah. Jangan sia-

siakan peluang yang ada kerana kita tidak tahu bila lagi kesempatan seperti ini akan 

datang. Laksanakanlah ibadah puasa pada hari Arafah bagi mereka yang tidak 

menunaikan haji, dan menyembelih binatang korban pada hari raya Aidiladha dan 

hari-hari tasyrik. 

Semoga kita semua diberi kekuatan dan hidayah untuk memanfaatkan bulan 

Zulhijjah yang akan tiba nanti dengan sebaik-baiknya. Berdoalah agar Allah Taala 

menerima segala amalan kita dan memberikan kita keberkatan serta keredhaan-Nya. 

 ڃ ڃ ڃ چ چ 

 ٱ       ٻ  ٻ  ٻ 

فۡعِ وَٱلوَۡترِۡ  (٢)وَلََاَلٍ عَشَۡر ( ۱)وَٱلفَۡجۡرِ   ( ۳) وَٱلشَّ

 

تى  نا الآيَّا كُمْ بِىاا فىيهى مى إىيَّا عانِى وا ن افا ، وا يمى لاكُمْ فِى القُرْءاانى الْعاظى راكا اللهُ لِى وا بَا
يعُ الْعالىيمُ. أاقُولُ  واالذىِّكْرى   مى تاهُ، إىناهُ هُوا السا نْكُم تىلااوا مى نِىِّ وا بالا مى ت اقا ، وا الْاْكىيمى

يما  الْعاظى اللها  غْفىرُ  واأاسْت ا ا  ذا ها وْلِى  ينا   ق ا الْمُسْلىمى ائىرى  لىسا وا لاكُمْ،  وا لِى 
يمُ.   غْفىرُوهُ إىناهُ هُوا الْغافُورُ الراحى ، فااسْت ا نااتى نىينا واالمؤُْمى ، واالْمُؤْمى اتى  واالْمُسْلىما


